Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԻՍԱԿԱՌՈՒՅՑՆԵՐԻ  ՇԻՆԱՐԱՐՈՒԹՅԱՆ ԱՎԱՐՏՄԱՆ ԵՎ ՀԵՏԱԳԱ ՕԳՏԱԳՈՐԾՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ»                 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ արձանագրային ՈՐՈՇՄԱՆ  նախԱԳԾԻ ԸՆԴՈՒՆՄԱՆ                         
1. Անհրաժեշտությունը
Հայաստանի Հանրապետությունում կիսակառույցների շինարարության ավարտման և հետագա  օգտագործման ծրագիրը  (այսուհետ՝ Ծրագիր) մշակվել է ի կատարումն  ՀՀ կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշմամբ  հաստատված ՀՀ կառավարության 2017 թվականի գործունեության միջոցառումների ծրագրի  111-րդ կետի:
Նախագիծը կստեղծի  իրավական հիմք`  մարզերի զարգացման  ծրագրերում, ինչպես նաև  մասնավոր ներդրումային ծրագրերի, դրամաշնորհային կամ այլ  աղբյուրներից ֆինանսավորվող սոցիալական բնակարանաշինության  ծրագրերում կիսակառույցների շինարարության ավարտման, քանդման և տարածքի բարեկարգման աշխատանքներն ընդգրկելու համար:
Հայաստանի Հանրապետությունում 1990-ական թվականներից անավարտ մնացած կիսակառույցներին առնչվող խնդիրների կարգավորում:
Նախագծի ընդունման անհրաժեշտությունը միտված է  նպաստելու  ՀՀ Սահմանադրությամբ ամրագրված  բնակարանային շինարարության խթանմանն ուղղված ՀՀ կառավարության պետական քաղաքականության նպատակների շարունակական իրականացմանը:
2. Ընթացիկ իրավիճակը և խնդիրներ
ՀՀ մարզերում   առկա  կիսակառույց   օբյեկտների   գերակշռող  մասի  շինարարական աշխատանքներն  սկսվել  և  դադարեցվել  են 1988-1993 թվականներին:

Շինարարական աշխատանքների դադարեցումից հետո 1990-ական թվականներին  կիսակառույց  օբյեկտները սահմանված կարգով չեն ենթարկվել կոնսերվացման և արտաքին միջավայրի, մթնոլորտային տեղումների երկարատև  ազդեցության հետևանքով   օբյեկտների կոնստրուկտիվ տարրերը կորցրել են նախագծային ամրությունն ու հուսալիությունը:
Մի շարք կիսաքանդ վթարային  կիսակառույցների առկայությունը համայնքներում  առաջացնում է քաղաքաշինական,  բնապահպանական, հակասանիտարական խնդիրներ:
Նշված պայմաններում կիսակառույց օբյեկտների շինարարական աշխատանքներն ավարտին հասցնելու,  օգտագործման կամ քանդման  խնդիրների լուծումը պահանջում է առաջնահերթ և առանձնակի ուշադրություն:
3. Կարգավորման նպատակը և բնույթը
Քաղաքային և գյուղական համայնքներում կիսակառույցները  զգալի տարածքներ զբաղեցնելով` փաստացի առաջ են բերում  կառուցապատման համար պիտանի տարածքների ոչ  նպատակային օգտագործման խնդիրներ: 
Կիսակառույցների շինարարական աշխատանքների ավարտման կամ  վթարայնության աստիճանը հաշվի առնելով՝ քանդման և տարածքի բարեկագման, համայնքներում կառուցապատման նոր տարածքների  օգտագործման հարցերը  որևէ ֆինանսական  ծրագրում  չեն ներկայացվել և երկար տարիներ այդ  խնդիրներին  լուծումներ չեն տրվել:
ՀՀ կառավարության 2015 թվականի սեպտեմբերի 10-ի N 1024-Ն որոշմամբ  ՀՀ քաղաքաշինության նախարարությանը հանրապետության մարզերում առկա թվով  230  կիսակառույցի տեխնիկական վիճակի հետազննության աշխատանքների գնման համար հատկացվել էր 12.0 միլիոն դրամ: 

 
ՀՀ քաղաքաշինության նախարարության և «Քաղաքաշինական ծրագրերի փորձագիտական կենտրոն» ԲԲ ընկերության միջև 2015 թվականի հոկտեմբերի 7-ին  կնքվել է կիսակառույցների  տեխնիկական վիճակի ուսումնասիրության աշխատանքների իրականացման ՔՆԲԸ ԱՀԾՁԲ-15/25 պետական պայմանագիրը: Համաձայն պայմանագրի սահմանված կարգով նախարարություն է ներկայացվել 230 կիսակառույցների հետազննության եզրակացությունները:

Ծրագրի  մշակման ընթացքում թվով 11 կիսակառույցներ սեփականաշնորհվել են այդ թվում`  Արարատի մարզում 2, Գեղարքունիքի մարզում 2, Լոռու մարզում  1, Շիրակի  մարզում 1, Սյունիքի մարզում 1, ՀՀ ԿԱ պետական գույքի կառավարման վարչության հաշվեկշռում գտնվող 4: 

Թվով 8 կիսակառույցների հետազննության  եզրակացություններով արձանագրվել է, որ առկա փոսորակները հողալցվել  են: Արդյունքում Ծրագրով մշակվել է առաջարկություններ  թվով 206 կիսակառույցների վերաբերյալ:
«Հայաստանի Հանրապետությունում կիսակառույցների շինարարության ավարտման և  հետագա  օգտագործման  ծրա​գրին հավանություն տալու մասին» Հայաստանի Հանրապետության կառավարության արձանագրային որոշման նախագծում ընդգրկված  կիսակառույցների  կառուցման (ավարտման) կամ վերակառուցման արժեքի  հաշվարկները կատարվել են համաձայն ՀՀ քաղաքաշինության նախարարի 2009 թվականի ապրիլի 3- ի N 35-Ն հրամանով հաստատված ՀՀ տարածքում կառուցվող շենքերի, կառուցվածքների և շինարարական աշխատանքների տեսակների արժեքի խոշորացված ցուցանիշների ժողովածուի:
Շինարարական աշխատանքների արժեքը խոշորացված ցուցանիշների  կիրառմամբ հաշվարկվել է 

· 1մ2 /նոր հարկի/  կառուցման   հաշվարկային արժեքն ընդունվել է  - 250000 ՀՀ դրամ, 

· 1մ2 գոյություն ունեցող կառույցի վերակառուցման, ուժեղացման աշխատանքների հաշվարկային արժեքը   150000 ՀՀ դրամ,

· 1 մ3 գոյություն ունեցող կառույցի քանդման  աշխատանքների հաշվարկային արժեքը`  2000  ՀՀ դրամ` 

· 1մ2  տարածքի հարթեցման  հաշվարկային արժեքը  1000   ՀՀ դրամ:
4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ ԿԱ քաղաքաշինության պետական կոմիտեի կողմից:

5. Ակնկալվող արդյունքը
1) բնակավայրի քաղաքաշինական միջավայրի բարելավում. կառուցապատման նոր տարածքների նպատակային օգտագործում,
   
2) սոցիալական բնակֆոնդի համալրում սոցիալական բնակարաններով,
3) հասարակական  և արտադրական նշանակության անհրաժեշտ օբյեկտների կառուցում,
4) շինարարության ոլորտում ժամանակավոր աշխատատեղերի ստեղծում:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԻՍԱԿԱՌՈՒՅՑՆԵՐԻ                 ՇԻՆԱՐԱՐՈՒԹՅԱՆ ԱՎԱՐՏՄԱՆ ԵՎ ՀԵՏԱԳԱ ՕԳՏԱԳՈՐԾՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ Արձանագրային  ՈՐՈՇՄԱՆ նախԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

           «Հայաստանի Հանրապետությունում կիսակառույցների շինարարության ավարտման և  հետագա  օգտագործման  ծրա​գրին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ նորմատիվ իրավական ակտերի ընդունման  անհրաժեշտություն չկա։
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԻՍԱԿԱՌՈՒՅՑՆԵՐԻ  

ՇԻՆԱՐԱՐՈՒԹՅԱՆ ԱՎԱՐՏՄԱՆ ԵՎ  ՀԵՏԱԳԱ ՕԳՏԱԳՈՐԾՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ Արձանագրային  ՈՐՈՇՄԱՆ նախԱԳԾԻ  ԸՆԴՈՒՆՄԱՆ կապակցությամԲ պետական ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ բյուջեՆԵՐում ծախսերի ԵՎ եկամուտների ավելացման կամ նվազեցման ՎԵՐԱԲԵՐՅԱԼ

       «Հայաստանի Հանրապետությունում կիսակառույցների շինարարության ավարտման և  հետագա  օգտագործման  ծրա​գրին հավանություն տալու մասին» արձանագրային որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:
Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԿԻՍԱԿԱՌՈՒՅՑՆԵՐԻ                 ՇԻՆԱՐԱՐՈՒԹՅԱՆ ԱՎԱՐՏՄԱՆ ԵՎ ՀԵՏԱԳԱ ՕԳՏԱԳՈՐԾՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ Արձանագրային  ՈՐՈՇՄԱՆ նախԱԳԻԾԸ
        «Հայաստանի Հանրապետությունում կիսակառույցների շինարարության ավարտման և  հետագա  օգտագործման  ծրա​գրին հավանություն տալու մասին» Հայաստանի Հանրապետության կառավարության արձանագրային որոշման նախագիծը մշակվել է «Իրավական ակտերի մասին» Հայաստանի Հանրապետության օրենքին համապատասխան:

